
Dicziunari illustrà 
per uffants

(lr) La Lia Rumantscha sa legra da pre-
schentar in nov dicziunari illustrà per uf-
fants. La reediziun dal classicher da Ri-
chard Scarry cumpara en duas variantas 
che cumpiglian tut ils idioms e ru-
mantsch grischun. La vernissascha ha 
lieu dumengia, ils 3 da november 2019 a 
las 13.30 als Dis da litteratura a Domat.

La famiglia Lieur sa prepara per il nov 
di. La famiglia Mieur va en il zoo. Ma tge
fan ils uffants sin la plazza da gieu? Ve-
gnan ils pumpiers da stizzar il fieu? E tge
fa atgnamain in spaventegl? Quai èn in-
tgins dals temas variads dal dicziunari per
uffants che la Lia Rumantscha ha edì da
nov. Quest classicher da l’autur ed illu-
stratur american Richard Scarry aveva el-
la gia publitgà en pliras ediziuns ils onns
1970 e 1980. La nov’ediziun è vegnida
actualisada cun novs temas e pleds, ma
senza perder il scharm e la ritgezza da de-
tagls da l’original.

Il dicziunari cumpiglia tschients pleds 
e maletgs dal mintgadi ch’animeschan 
d’emprender pleds rumantschs cun mir-

veglia e plaschair. Il cudesch cumpara en 
duas variantas: Ina ediziun cuntegna ils 
idioms vallader-puter-sursilvan, l’autra 
cumpara en surmiran-sutsilvan-ru-
mantsch grischun. El fa part dal program 
per famiglias kidsfits da la Lia Ruman-
tscha. Quel gida a promover la lingua ru-
mantscha e sa drizza ad uffants da 0–9 
onns.

La vernissascha ha lieu dumengia, ils 3 da no-
vember 2019 a las 13.30 als Dis da litteratura a 
Domat. Il dicziunari è adattà per uffants a partir 
da trais onns. El cumpara en duas variantas e 
custa 33 francs. El po vegnir retratg sin 
www.liarumantscha.ch, via telefon 081 258 32 
22 u en las librarias.

